5 нче сыйныф информатика курсы

Дәрес №3

Компьютер хәтеренә мәгълүмат кертү. Клавиатура. Клавишлар төркеме.
Практик эш № 1. Клавиатура белән танышу
Максатлар: ПКның төп җайланмалары турында белемнәрне ныгыту;мәгълүматны кертү җайланмалары белән,  клавишлар төркеме белән танышу, кайбер клавишларның төп функцияләрен, әйтелешен өйрәнү; клавиатураны практик үзләштерү өчен шартлар тудыру. 
Төп төшенчәләр:
· мәгълүматны кертү җайланмалары
· клавиатура
· клавишлар төркеме
Җиһазлау: плакат “Знакомство с клавиатурой”, ПК, дәреслек
Дәрес барышы

I. Оештыру моменты
· Өй эшләренең үтәлешен (барлыгын) тикшерү

II. Төп өлеш

1. Үзләштерелгән белемнәрне тикшерү һәм актуальләштерү.

1. РТ да № 1 (54 бит) дөреслеген тикшерү.
2. Бер укучы ПК янында  иптәшләре атаган җайланмаларны күрсәтә.

(Мөмкин: укучы үзе атый, үзе күрсәтә)

3. Укучылар РТ да № 3 (56 бит) не башкаралар.

4. Дәреслекнең 66 битендәге 1-4 сорауларга җавап бирү.
5. Дәреслекнең 68 битендәге 1-2 сорауларга җавап бирү.

2. Яңа теманы аңлату.

Клавиатура – мәгълүматны компьютер хәтеренә кертү өчен кулланыла торган төп җайланмаларның берсе.
Клавишлар төркеме:

1) функциональ клавишлар  (F1 – F12)
2) символлы клавишлар (саннар, хәрефләр)

3) курсор белән идарә итү клавишлары (Home, End, PageUp, PageDown һ.б.)
4) махсус клавишлар (Esc, Tab, CapsLock, Shift, Ctrl, Alt, Enter, Backspace, Insert, Delete)
5) Өстәмә клавиатура (саннар, гамәлләр, NumLock)

Стандарт клавиатура 104 төймәдән һәм эш режимын күрсәтүче 3 индикатордан тора. Һәр төймәнең үз билгеләнеше бар. Әммә һәр программа аны үзенчә эшли.
    1) Бер телдән икенче телгә күчерү өчен:    Alt (сул) + Shift яки Ctrl + Shift
2) Гел баш хәреф белән язу өчен:    CapsLock
3) Бер генә хәрефне баш хәреф итеп язу өчен:     Shift + хәреф
4) Документны өстән-аска кадәр карау өчен:     PageUp, PageDown
5) Курсорны юл башына һәм ахырына күчерү өчен:    Home, End
6) Өстәмә клавиатуры белән эшләү өчен:
NumLock 2 режимда эшли:
 * индикатор янып торганда: саннар, тамгалар эшли

 * индикатор сүнгән торышта: курсор белән идарә итү режимы эшли.

7) Клавиатурада җыелган мәгълүматны компьютерга кертү, эшне төгәлләү өчен:  Enter
8) Яңа гына эшләнгән гамәлне кире кагу өчен:        Esc
3. Үзләштерелгән белемнәрне ныгыту.

РТ да № 7 (58 бит) башкару.
4. Практик эш башкару

Практик эш № 1. Клавиатура белән танышу (138 -139 бит)

1-7 нче бирем башкарылса, практик эш эшләнгән дип санарга мөмкин.
III. Йомгаклау

Өй эше: §2.3 (69-72 бит) өйрәнергә, РТ: №6 (57 бит), №10 (61 бит), №11 (62 бит), №8 (58-59 бит - өстәмә) башкарырга.
Искәрмә: № 8 (58-59 бит) не башкару мәҗбүри түгел, ләкин эшләүче укучыга аерым билге куела.
